

ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ 29-Ի N 1067-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 




	ՀՀ պետական եկամուտների կոմիտե
	01.12.2025թ.

	
	N 01/3-3/72134-2025

	«Հայաստանի Հանրապետության կառավարության 2023 թվականի հունիսի 29-ի N 1067-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն:


	ՀՀ արդարադատության նախարարություն
	26.12.2025թ.

	
	N /27.4/59603-2025

	«Հայաստանի Հանրապետության կառավարության 2023 թվականի հունիսի 29-ի N 1067-Ն որոշման մեջ լրացումներ կատարելու մասին» Հայաստանի Հանրապետութան կառավարության որոշման նախագծի (այսուհետ՝ նախագիծ)  կապակցությամբ առարկություններ չունենք։
	Ընդունվել է ի գիտություն:


	ՀՀ վարչապետի աշխատակազմի իրավաբանական վարչություն
	15.01.2026թ.

	
	02/11.36/948-2026

	Նախագծի 2-րդ կետի համաձայն՝ սույն որոշումն (...) տարածվում է 2024 թվականի և հետագա հաշվետու տարիների համար ներկայացվող եկամտային հարկի տարեկան հաշվարկների (հայտարարագրերի) վրա: Տվյալ պարագայում նախագծային կարգավորումներին հետադարձ ուժ տալու անհրաժեշտությունն անհասկանալի է՝ հաշվի առնելով առաջարկվող կարգավորման էությունը:
	Ընդունվել է ի գիտություն:
Նախագծով սահմանվող կարգավորումները նաև 2024 թվականի հաշվետու տարվա համար ներկայացվող եկամտային հարկի տարեկան հաշվարկների (հայտարարագրերի) վրա տարածելը պայմանավորված է այն հանգամանքով, որ ՀՀ ազգային ժողովի կողմից 2025թ. հոկտեմբերի 24-ին ընդունված՝ Հայաստանի Հանրապետության հարկային օրենսգրքում լրացումներ և փոփոխություններ կատարելու մասին ՀՕ-324-Ն ՀՀ օրենքով սահմանված՝ հայտարարագրերի նախալրացման հետ կապված կարգավորումները վերաբերում են նաև 2024 թվականի հաշվետու տարվա համար 2025 թվականի ընթացքում ներկայացվող եկամտային հարկի տարեկան հաշվարկներին (հայտարարագրերին):
Միաժամանակ, չնայած այն հանգամանքին, որ նախագծով առաջարկվում է սահմանել, որ առաջարկվող կարգավորումները տարածվում են նաև 2024 թվականի հաշվետու տարվա համար ներկայացվող հայտարարագրերի նկատմամբ, այդուհանդերձ այս կարգավորումը հայտարարատու անձանց իրավական կարգավիճակը վատթարացնող չէ՝ հաշվի առնելով այն հանգամանքը, որ մինչև 2025 թվականի ՀՕ-324-Ն օրենքի ուժի մեջ մտնել նույնպես հայտարարատու անձինք սոցիալական ծախսերը կարող էին հետ ստանալ միայն այն դեպքում, երբ հայտարարագիրը իրենց կողմից սահմանված կարգով վավերացվել և ներկայացվել էր հարկային մարմին:
Մյուս կողմից, նախագծով առաջարկվող հստակեցումը չկատարելու դեպքում կարող են առաջանալ անհստակություններ, մասնավորապես այն մասով, թե կատարված օրենսդրական փոփոխություններից և հատկապես նախագծի ընդունումից հետո արդյոք անհրաժեշտ է 2024 թվականի հաշվետու տարվա համար ներկայացվող հայտարարագիրը պարտադիր վավերացնել այն դեպքերում, երբ հայտարարատու ֆիզիկական անձը ունի սոցիալական ծախսեր:
Բացի այդ, ՀՀ կառավարության 2023 թվականի  հունիսի 29-ի թիվ 1067-Ն որոշման 1-ին կետով հաստատված հավելվածի 2-րդ կետով սահմանված է, որ 2024 թվականի հաշվետու տարվա մասով սոցիալական ծախսերի փոխհատուցման իրավունքը ծագում է, եթե ֆիզիկական անձը 2025 կամ 2026 թվականների ընթացքում Հարկային օրենսգրքի 53-րդ հոդվածով սահմանված կարգով հարկային մարմին է ներկայացրել 2024 թվականի հաշվետու տարվա եկամտային հարկի տարեկան հաշվարկը (հայտարարագիրը):
[bookmark: _GoBack]Նման կարգավորման առկայության պայմաններում, եթե չհստակեցվի, որ նախագծով առաջարկվող կարգավորումները վերաբերում են նաև 2024 թվականի հաշվետու տարվա համար ներկայացվող հայտարարագրերին, կստացվի, որ այն դեպքում, երբ անձը 2026թ. ընթացքում ցանկություն ունենա հետ ստանալ 2024թ. ընթացքում կատարված սոցիալական ծախսերի գումարը, հարց կառաջանա, թե արդյոք այդ անձի կողմից հայտարարագիրը պարտադիր պետք է վավերացված լիներ, թե ոչ:



